
Osnovni cilj ovog istraživanja  pod nazivom ‘’Utjecaj bazično-motoričkih sposobnosti, kognitivnih sposobnosti i agresivnosti na rezultate situaciono-motoričkih testova u nogometu’’, sastoji se u utvrđivanju utjecaja prediktorskih skupova varijabli (bazično-motoričke i kognitivne sposobnosti i varijable za procjenu agresivnosti) na skup kriterijskih varijabli (situaciono-motoričke sposobnosti u nogometu.

Uzorak ispitanika za ovo istraživanje predstavlja 61 student prve i druge godine studija na Fakultetu za tjelesni odgoj i sport Univerziteta u Tuzli starosne dobi od 18 – 20 godina. Moramo reći da će osnovni kriterij da ispitanici mogu ući u uzorak biti da je svaki ispitanik završio pohađanje nastave na predmetu Nogomet I.

Predmet ovog istraživanja jesu bazično-motoričke sposobnosti, kognitivne sposobnosti, te agresivnost i situaciono-motoričke sposobnosti kod studenata prve godine studija na Fakultetu za tjelesni odgoj i sport Univerziteta u Tuzli.
Problem ovog istraživanja odnosi se na utvrđivanje prediktivnih vrijednosti prediktorskih skupova varijabli (bazično-motoričke i kognitivne sposobnosti, varijable za procjenu agresivnosti) na kriterijski skup varijabli (situaciono-motoričke sposobnosti) tj. utvrđivanje onih faktora koji najviše doprinose poboljšanju rezultata u testovima situaciono-motoričkih sposobnosti.

Za potrebe ovo istraživanja primjenit će se set od petnaest (15) varijabli za procjenu bazično-motoričkih sposobnosti, tri (3) varijable za procjenu kognitivnih sposobnosti i STAXI test iz kojeg je izvedeno 6 varijabli za procjenu agresivnosti,koje su spadale u prediktorski skup varijabli. U kriterijskom skupu varijabli korišteno je 12 varijabli za procjenu situaciono motoričkih sposobnosti i to iz prostora za procjenu situacione preciznosti, baratnja loptom, brzine vodjenja lopte i snage udarca po lopti.

Da bi se došlo do postavljenog cilja i da bi se verifikovale hipoteze kako generalna tako i posebne hipoteze, izvršen je odabir metoda a to su: deskriptivna statistika, faktorska analiza i regresiona analiza

